
AdministrAción LocAL
ProvinciAL
Deputación provincial Da coruña 
Área de Servizos provinciais. Sección de educación, cultura e Deportes

Acordo Xunta de Goberno 17/11/15. Convocatoria do programa de subvencións a concellos e entidades locais para o mantemento de 
conservatorios, escolas de música e escolas de danza municipais durante o ano 2016.

SERVIZO DE ACCIÓN SOCIAL, CULTURAL E DEPORTES

SECCIÓN DE CULTURA E DEPORTES

Convocatoria do programa de subvencións a concellos e entidades locais para o mantemento de conservatorios, escolas 
de música e escolas de danza municipais durante o ano 2016.

Na sesión celebrada o día 17 de novembro de 2015, a Xunta de Goberno acordou aprobar as bases reguladoras da 
Convocatoria do programa de subvencións a concellos e entidades locais para o mantemento de conservatorios, escolas 
de música e escolas de danza municipais  durante o ano 2016, que se transcriben de seguido.

A Coruña, 17 de novembro de 2015.

O PRESIDENTE            O SECRETARIO

Valentín González Formoso        José Luis Almau Supervía

CONVOCATORIA DO PROGRAMA DE SUBVENCIÓNS A CONCELLOS E ENTIDADES LOCAIS PARA O MANTEMENTO DE CON-
SERVATORIOS, ESCOLAS DE MÚSICA E ESCOLAS DE DANZA MUNICIPAIS DURANTE O ANO 2016

BASES ESPECÍFICAS DA CONVOCATORIA (complementarias das Bases reguladoras xerais)

Datos da convocatoria

Denominación:
Convocatoria do programa de subvencións para o mantemento de conservatorios, escolas de 
música e escolas de danza municipais durante o ano 2016

Referencia: FO207/2016

Aplicación orzamentaria: 0612/3343/46201

Importe do orzamento de gastos: Sen límite

Importe da subvención que se ha conceder:
Conservatorios: máximo de 20.000 € 
Escolas: máximo de 10.000 €

Importe da solicitude: Ata o 100% do orzamento de gastos

Coeficiente de financiamento: 1,0000

Base 3. Obxecto

Obxecto específico da convocatoria FO207/2016

O obxecto específico da convocatoria é contribuír a mellorar a calidade das manifestacións artísticas de música e danza, mediante o apoio aos 
centros de ensinanza.

As axudas económicas obxecto da presente convocatoria, destinaranse a financiar os gastos de funcionamento dos conservatorios e escolas de 
música e danza de titularidade municipal.

Unicamente serán obxecto de axuda os gastos de carácter corrente, en ningún caso bens inventariables.

Nesta convocatoria, os concellos poderán presentar ata tres solicitudes: unha por cada centro do que sexan titulares. 

Base 6. Obrigas das entidades locais

Obrigas específicas das entidades locais solicitantes da convocatoria FO207/2016

Ademais das obrigas expresadas na base 6 das bases reguladoras, as entidades solicitantes de subvención neste 
programa terán as seguintes:

Para participar nesta convocatoria, é condición indispensable que o centro teña a autorización expresa da Consellería de Cultura, Educación e 
Ordenación Universitaria para impartir as ensinanzas.

Base 7. Solicitude

7.1 Prazo e presentación de solicitudes específicos da convocatoria FO207/2016

Inicio do prazo de presentación de solicitudes: 00:00 horas do día seguinte ao de publicación no BOP 

Fin do prazo de presentación de solicitudes: 14:00 horas do día 18 de decembro de 2015

7.2 Documentación específica da convocatoria FO207/2016

Ademais da documentación relacionada na base 7.2 das bases reguladoras, os concellos e entidades locais solici-
tantes teñen que achegar, de xeito telemático: 

·  Memoria explicativa da actividade que conterá os seguintes aspectos: breve descrición da actividade que se vai realizar, para os efectos de 
comprobar que é subvencionable nesta convocatoria segundo o disposto na base 3; adecuación da actividade ao interese provincial.

·  Orzamento estimado dos gastos de carácter corrente non inventariable, derivados da realización da actividade, detallado por conceptos.

·  Importe da subvención solicitada, que poderá acadar o 100% do orzamento de gastos.

·  Declaración doutras subvencións concedidas ou solicitadas para o mesmo obxecto.

·  Declaración das fontes de financiamento do proxecto (achega da entidade solicitante, outros recursos externos para o autofinanciamento).

·  Declaración do horario lectivo semanal; número de especialidades instrumentais ofertadas; relación de profesores, con indicación do tipo de 
contrato; número de alumnos do centro.

·  Declaración do ámbito territorial do proxecto (ámbito supramunicipal das accións e coordinación coas administracións competentes).

·  Declaración da utilización da lingua galega na realización do proxecto.

Poderase requirir o concello ou entidade local para que achegue cantos datos, documentos complementarios e 
aclaracións resulten necesarios para a tramitación e resolución do procedemento. Este requirimento farase mediante o 
correo electrónico indicado na solicitude.

Base  8. Resolución

8.1 Valoración das solicitudes específica da convocatoria FO207/2016

·  Coeficiente de financiamento derivado da solicitude: ata 30 puntos.

·  Actividades desenvolvidas no centro: ata 20 puntos. Para os efectos da valoración terase en conta o horario lectivo semanal, o número de 
especialidades instrumentais ofertadas, o número de profesores, a tipoloxía dos contratos e o número de alumnos do centro.

·  Ámbito territorial do proxecto, no que se terá en conta o ámbito supramunicipal das accións e a coordinación coas administracións competentes: 
ata 15 puntos. 

·  Adecuación das actividades que se han realizar ao interese provincial: ata 10 puntos.

·  Esforzo fiscal: ata 10 puntos. Para os efectos de valoración terase en conta a mesma información que a utilizada no POS 2016.

·  Utilización da lingua galega na realización da actividade: ata 15 puntos.

Base  9. Xustificación e pagamento

9.3 Documentación específica da convocatoria FO207/2016

·  Memoria xustificativa da realización da actividade e do cumprimento das condicións impostas na concesión da subvención, que conterá, como 
mínimo, os seguintes aspectos: actividades desenvoltas; temporalización; cuantificación e perfil dos participantes; resultados obtidos. 

